
江上泛歌

作者：夏侯湛　西晉

本作品收錄於《夏侯常侍集》

版本信息

悠悠兮逺征，倐倐兮暨南荊。

南荊兮臨長江，臨長江兮討不庭。

江水兮浩浩，長流兮萬里。

洪浪兮雲轉，陽侯兮奔起。

驚翼兮垂天，鯨魚兮岳跱。

䕷蕪紛兮被臯陸，修竹鬱兮翳崖趾。

望江之南兮遨目桂林，桂枝蓊鬱兮鵾雞揚音。

凌波兮願濟，舟檝不具兮江水深沈。

嗟廻盼於北夏，何歸軫之難尋。

此西晉作品在全世界都属于公有领域，因为作者逝世已经超过100年，且作品于1931年1

月1日之前出版。

